
Bréf frá Jóhannesi

Fyrsti kafli

¹ Það sem var frá upphafinu, það sem við höfum heyrt, séð með okkar eigin augum, 
horft á og snert með eigin höndum, það er það sem við boðum þegar við boðum orð 
lífsins. 

² Lífið birtist, við sáum það og segjum þér núna frá því, við boðum þér eilíft líf, sem 
var hjá Föðurnum og var opinberað okkur. ³ Við boðum þér líka það sem við höfum 
séð og heyrt svo þú getir gengið til lið við okkur. Og við erum í liði með Föðurnum 
og syni hans, Jesú Kristi.  Við að skrifa þetta er gleði okkar fullkomnuð.⁴

 Þetta eru skilaboðin sem við fengum frá honum og vitnum um: Guð er ljós og í ⁵
honum er ekkert myrkur.

 Ef við segjumst vera í liði með honum en göngum samt í myrkri, þá erum við að ⁶
ljúga og lifum ekki í sannleikanum.  En ef við göngum í ljósinu eins og hann er í ⁷
ljósinu, þá erum við í liði með hvert öðru og blóð sonarins Jesú hreinsar okkur af 
allri synd. 
 Ef við segjumst vera syndlaus, lifum við í sjálfsblekkingu og sannleikurinn er ekki í⁸

okkur.  Ef við viðurkennum syndir okkar þá er hann sanngjarn og trúr, fyrirgefur ⁹
okkur syndirnar og hreinsar af okkur allt ranglæti.
¹  Ef við segjumst ekki hafa syndgað, gerum við hann að lygara og orð hans býr þá ⁰
ekki í okkur.

Annar kafli
¹ Börnin mín litlu, ég skrifa ykkur þetta svo þið syndgið ekki. En ef einhver syndgar 
þá eigum við málsvara hjá Föðurnum, Jesú Krist hinn réttláta. 
² Hann er sjálfur fórnin sem er færð fyrir syndir okkar og ekki bara okkar syndir 
heldur syndir alls heimsins.
³ Svona vitum við að við höfum kynnst Jesú, við höldum boðorð hans. 
 Þau sem segja „Ég þekki hann!“ en halda ekki boðorð hans eru lygararar, og ⁴

sannleikurinn er ekki í þeim.  En þau sem halda boðorð hans, þar er ást á Guði ⁵
sannarlega fullkomnuð. Þannig vitum við hvort við séum í honum:  Þau sem segjast⁶
lifa í honum eiga að ganga eins og hann gekk.

 Elsku vinir, það er ekki nýtt boðorð sem ég er að skrifa ykkur heldur gamalt, sem ⁷
þið hafið haft frá upphafi. Þetta gamla boðorð er boðskapurinn sem þið hafið heyrt. 
 En á sama tíma er ég að skrifa nýtt boðorð sem er sannleikurinn í honum og í þér, ⁸



vegna þess að myrkrið er að hverfa og hið sanna ljós er nú þegar farið að skína. 

 Þau sem segjast vera í ljósinu en hatast við systkin sín , eru ennþá í myrkrinu.⁹
¹  Þau sem elska systkin sín eru í ljósinu og gildrurnar fella þau ekki. ⁰
¹¹ En þau sem hatast við systkin sín eru í myrkrinu, ganga í myrkrinu og vita ekki 
hvert þau eru að fara, því myrkrið blindar augu þeirra.

¹² Ég skrifa þetta til ykkar elsku börn, vegna þess að syndir ykkar hafa verið 
fyrirgefnar vegna nafns hans.
¹³ Ég skrifa þetta til ykkar foreldrar því þið þekkið þann sem er frá upphafi.
Ég skrifa þetta til ykkar unga fólk því þið hafið unnið sigur á hinu illa.
¹  Ég skrifa þetta til ykkar elsku börn því þið þekkið Föðurinn. Ég skrifa ykkur þetta ⁴
foreldrar því þið þekkið þann sem er frá upphafi. Ég skrifa þetta til ykkar unga fólk 
því þið eruð sterk og orð Guðs lifir í ykkur og þið hafið unnið sigur á hinu illa.

¹  Ekki elska heiminn eða neitt sem er í heiminum. Þau sem elska heiminn hafa ekki ⁵
í sér ást á Föðurnum ¹  því allt sem er í heiminum, lostafullt augnaráð eða hroki yfir ⁶
eigum sínum, kemur ekki frá Föðurnum heldur frá heiminum.
¹  Heimurinn og öll girndin sem í honum er, mun líða undir lok, en þau sem gera ⁷
vilja Guðs lifa að eilífu.

¹  Elsku börn, nú er lokastundin runnin upp og eins og þið hafið heyrt mun koma ⁸
fram andkristur og margir andkristar eru nú þegar komnir á kreik, þannig vitum 
við að þetta er hin síðasta stund. 
¹  Þetta fólk yfirgaf trúarsamfélög okkar en átti ekki neina samleið með okkur. Því ef⁹
þau hefðu átt samleið með okkur hefðu þau verið áfram með okkur en þau sýndu 
sitt rétta andlit þegar þau fóru. ²  En þið hafið fengið smurningu frá hinum heilaga ⁰
og þið þekkið öll sannleikann. 
²¹ Ég er ekki að skrifa ykkur þetta vegna þess að þið þekkið ekki sannleikann heldur 
vegna þess að þið þekkið muninn á sannleika og lygi.
²² Hver er þá lygari? Það er sá sem neitar því að Jesú sé Kristur. Slík manneskja er 
andkristur, neitandi bæði Guði föður og syninum Jesú. ²³ Enginn sem afneitar 
syninum þekkir Föðurinn og öll þau sem viðurkenna soninn eignast Föðurinn líka. 

²  Hvað ykkur varðar skuluð þið sjá til þess að það sem þið heyrðuð í upphafi ⁴
varðveitist í ykkur. Ef það gerir það, munið þið líka varðveitast í synininum og 
Föðurnum. ²  Og þetta er það sem hann lofaði: Eilíft líf. ⁵

²  Ég skrifa ykkur þetta vegna þeirra sem munu reyna að leiða ykkur af réttri leið. ²  ⁶ ⁷
Hvað ykkur varðar þá er smurningin sem þið fenguð ennþá lifandi í ykkur og þið 
þurfið engan til að kenna ykkur. 
Sú smurning kennir ykkur líka um alla hluti og hún er raunveruleg, hún er ekki 
lygi, og alveg eins og hún hefur kennt ykkur, eruð þið í honum.
²  Þið skuluð haldast í honum kæru börn, svo þegar hann kemur aftur, getum við ⁸
mætt honum af sjálfsöryggi hafandi ekkert til að skammast okkar fyrir.



²  Ef þú veist að hann er réttlátur veistu líka að öll þau sem gera rétt, hafa verið ⁹
fædd af honum.

Þriðji kafli
¹ Sjáið hvað Guð elskar okkur mikið, að við skulum vera kölluð börn Guðs! 
Og það er það sem við erum. Ástæða þess að heimurinn þekkir okkur ekki, er að 
heimurinn þekkir ekki Guð.
² Kæru vinir, nú erum við börn Guðs og hvað við munum verða hefur ekki verið 
opinberað ennþá, en við vitum að þegar Kristur kemur þá munum við verða eins og 
hann, því við munum sjá hann fyrir það sem hann er. 
³ Öll þau sem hafa þessa von til Jesú, hreinsast, eins og hann er hreinn.  Öll þau sem⁴
syndga, brjóta lög Guðs, og raunar er synd lögleysa.  En þið vitið að Jesú kom til ⁵
jarðar til að taka í burtu syndina. Og í honum er engin synd.  Öll þau sem eru í ⁶
honum syndga ekki, öll þau sem syndga, hafa ekki séð hann og þekkja hann ekki. 

 Kæru börn, ekki láta neinn plata ykkur. Þau sem gera rétt eru réttlát, eins og Jesú ⁷
er réttlátur. 
 Þau sem syndga eru af djöflinum því djöfullinn hefur syndgað frá upphafi. ⁸

Ástæða þess að sonur Guðs kom til jarðar var að útrýma verkum djöfulsins. 
 Enginn sem er fæddur af vilja Guðs, mun halda áfram að syndga því fræ Guðs er í ⁸

þeim, þau geta ekki syndgað framar því þau hafa verið fædd af Guði. 
¹  Svona þekkjum við hver eru börn Guðs og hver eru börn djöfulsins: Þau sem iðka ⁰
ekki réttlæti eru ekki börn Guðs og ekki heldur neitt fólk sem elskar ekki systkin 
sín.
¹¹ Því þetta er boðskapurinn sem þið hafið heyrt frá upphafi: Við eigum að elska 
hvert annað. 
¹² Verið ekki eins og Kaín sem tilheyrði hinum illa og drap bróður sinn. Og af hverju 
drap Kaín bróður sinn? Af því að hans eigin verk voru ill og verk bróður hans voru 
réttlát.
¹³ Ekki vera hissa, trúarsystkin mín, ef heimurinn hatar ykkur. ¹  Við vitum að við ⁴
höfum sloppið frá dauðanum og til lífsins vegna þess að við elskum systkin okkar. 
Þau sem elska ekki, eru áfram í dauðanum. Þau sem hatast við systkin sín eru 
morðingjar og þið vitið að engir morðingjar hafa í sér eilíft líf. 

¹  Svona vitum við hvað ást og kærleikur er: Jesú fórnaði lífi sínu fyrir okkur. ⁶
Og við ættum að fórna lífi okkar fyrir systkin okkar.
¹  Ef einhver á veraldlegar eigur og sér systkin sín í neyð og lokar hjarta sínu fyrir ⁷
þeim, hvernig getur kærleikur Guðs lifað í þeirri manneskju? 
¹  Börnin mín litlu, við skulum ekki elska bara með orðum, heldur í verki og í ⁸
sannleika. 

¹  Þannig munum við vita hvort við tilheyrum sannleikanum og getum verið örugg ⁹
þegar við stöndum frammi fyrir Guði, ²  hvað svo sem hjarta okkar dæmir okkur ⁰
fyrir. Því Guð er meiri en hjörtu okkar og hann veit allt.
²¹ Kæru vinir, ef hjörtu okkar dæma okkur ekki á þennan hátt getum við farið til 



Guðs með öryggi í hjarta ²² og fengið frá honum allt það sem við biðjum um, því við 
brutum ekki lög hans og boðorð og gerðum það sem gleður hann. 
²³ Og þetta er boðorð hans: Að trúa á nafn sonar hans Jesú Krists og elska hvert 
annað eins og Jesú sagði okkur að gera. ²  Þau sem virða þessi lög Guðs, lifa í honum ⁴
og hann í þeim. Svona vitum við að hann er í okkur, með andanum sem hann hefur 
gefið okkur.

Fjórði kafli
¹ Kæru vinir, ekki trúa öllum þeim sem segjast tala af andanum heldur prófið 
andann til að sjá hvort hann komi frá Guði eða ekki. Því það eru margir falsspámenn
í heiminum og fólk sem kennir það sem er ekki rétt. 
² Svona þekkið þið anda Guðs: Allir andar sem játa að Jesú Kristur hafi komið í 
líkama af holdi og blóði, eru frá Guði. ³ En allir andar sem viðurkenna ekki Jesú, 
koma ekki frá Guði. Það er andi andkrists, sem þú hefur heyrt að sé á leiðinni. 
Jafnvel nú eru slíkir komnir á kreik.

 Þið, kæru börn, eruð frá Guði og hafið unnið sigur á slíkum öndum, því sá sem er í ⁴
ykkur er meiri en sá sem er í þessum heimi. 

 Falsspámennirnir eru af þessum heimi og tala þess vegna frá sjónarhorni þessa ⁵
heims og heimurinn hlustar á þá.
 Við erum frá Guði og þau sem þekkja Guð hlusta á okkur, en þau sem eru ekki frá ⁶

Guði hlusta ekki á okkur. Svona þekkjum við á milli anda sannleikans og anda 
blekkingarinnar. 
 Kæru vinir, við skulum elska hvert annað, því ástin og kærleikurinn kemur frá ⁷

Guði. Þau sem elska, hafa verið fædd af Guði og þekkja Guð.  En þau sem elska ekki, ⁸
þekkja ekki Guð, því Guð er kærleikur. 

 Svona sýndi Guð okkur kærleik sinn: Hann sendi einkason sinn í heiminn svo við ⁹
getum lifað vegna hans. 
¹  Þetta er kærleikur, ekki að við elskum Guð heldur að hann elskaði okkur og sendi ⁰
son sinn sem fórn til að hreinsa í burtu okkar syndir. 
¹¹ Elsku vinir, ef Guð elskar okkur svona mikið þá skulum við líka elska hvert annað.
¹² Ekkert okkar hefur séð Guð en ef við elskum hvert annað, þá er Guð í okkur og 
kærleikur hans fullkomnast í okkur.

¹³ Svona vitum við að hann lifir í okkur og við lifum í honum: Andi Guðs sem hann 
gaf okkur sannar það. 
¹  Við sáum og vitnum um að Faðirinn sendi soninn til að vera bjargvættur ⁴
heimsins. ¹  Þau sem viðurkenna að Jesú er sonur Guðs, eru í Kristi og Kristur er í ⁵
Guði.
Við vitum að Guð elskar okkur og við treystum því að hann elski okkur.
Guð er kærleikur og þau sem eru í kærleika eru í Guði og Guð er í þeim.
¹  Svona er kærleikurinn fullkomnaður í okkur, þannig við getum mætt dómsdegi af ⁷
öryggi: Við erum eins og Jesú í þessum heimi.



¹  Kærleikur og ótti fara ekki saman, en fullkominn kærleikur rekur út allan ótta, ⁸
því óttinn tengist refsingu. Þau sem óttast hafa ekki kærleikann fullkomnaðan í sér.
¹  Við elskum, því fyrst elskaði Guð okkur. ²  Ef einhver segir „Ég elska Guð“ en ⁹ ⁰
hatast samt við systkin sín, þá er viðkomandi lygari. Því ef manneskja elskar ekki 
systkin sín sem hún hefur séð, þá getur hún getur ekki elskað Guð sem hún hefur 
ekki séð.
²¹ Þetta er boðorðið sem við fengum frá honum: Sá sem elskar Guð skal líka elska 
systkin sín.

Fimmti kafli
¹ Öll þau sem trúa að Jesú sé Kristur eru fædd af Guði og þau sem elska föður elska 
börnin hans líka.
² Svona vitum við að við elskum börn Guðs: Með því að elska Guð og gera það sem 
hann sagði okkur að gera.
³ Raunar er þetta að elska Guð: Að halda boðorð hans og boðorð hans eru ekki erfið 
byrði að bera  því öll börn Guðs vinna sigur á hinu illa í þessum heimi og við ⁴
vinnum þennan sigur með trú.

 Hver getur þá sigrað þennan heim? Aðeins þau sem trúa að Jesú sé sonur Guðs.⁵
 Það er hann sem opinberaðist, fyrst með skírn í vatni og svo með því að blæða fyrir⁶

okkur á krossinum. Ekki bara opinberaður með vatni, heldur vatni og blóði.
Það er sannleiksandinn sem vitnar um þetta.
 Því þrennt vitnar um Jesú:  Andinn, vatnið og blóðið og þetta þrennt segir sömu ⁷ ⁸

söguna.
 Við samþykkjum mennskan vitnisburð en vitnisburður Guðs er meiri. Því það er ⁹

vitnisburður Guðs, sem hann gaf okkur um son sinn. ¹  Öll þau sem trúa ekki orðum ⁰
Guðs segja að hann sé lygari, því þau hafa ekki trúað því sem Guð sagði um son sinn.
¹¹ Og þetta er vitnisburðurinn: Guð hefur gefið okkur eilíft líf og þetta líf er að finna 
í Jesú, syni hans. ¹² Öll þau sem taka á móti syninum hafa eignast líf, öll þau sem 
taka ekki á móti syninum hafa ekki eignast lífið. 

¹³ Ég skrifa þessi orð til þeirra sem trúa á nafn sonar Guðs og svo þið vitið að þið 
hafið eignast eilíft líf.

¹  Við treystum Guði og ef við biðjum hann um eitthvað sem er í hans vilja þá mun ⁴
hann heyra í okkur. ¹  Og þar sem við vitum að hann heyrir í okkur, þá getum við ⁵
treyst því að öðlast það sem við biðjum um.

¹  Ef þið sjáið systkin ykkar drýgja synd sem er ekki til dauða, skuluð þið biðja fyrir ⁶
þeim og Guð mun gefa þeim líf. Ég á hér við syndir sem eru ekki til dauða.
Það er til synd sem er til dauða. Ég er ekki að segja að þið ættuð að biðja fyrir slíku. 
¹  Allt ranglæti er synd en það er til synd sem er ekki til dauða. ⁷
¹  Við vitum að öll þau sem fæðast af Guði halda ekki áfram að syndga, sá sem var ⁸
fæddur af Guði heldur þeim öruggum og sá illi getur ekki snert þau.



¹  Við vitum að við erum börn Guðs og líka hitt að heimurinn er á valdi hins illa. ²  ⁹ ⁰
Við vitum líka að sonur Guðs hefur komið og gefið okkur skilning, svo að við getum 
þekkt þann sem er sannur og trúr. Og við erum í þeim sem er sannur og trúr með 
því að vera í syni hans Jesú Kristi.

Þetta er hinn sanni Guð og eilíft líf.

²¹ Elsku börn, haldið ykkur frá skurðgoðum og falsguðum.
 
Amen.


